
তথ্যবিবরণী                                                                                                            নম্বর: ৮৬৭
৪৫তম কলকাতা আন্তর্জাতিক বইমেলায় দু’দিনব্যাপী বাংলাদেশ দিবস উদ্‌যাপন শুরু
কলকাতা (ভারত), ১৮ ফাল্গুন (৩ মার্চ) :
৪৫তম কলকাতা আন্তর্জাতিক বইমেলায় আজ থেকে শুরু হলো দু’দিনব্যাপী বাংলাদেশ দিবস উদ্‌যাপন। বইমেলা প্রাঙ্গণে এস বি আই অডিটোরিয়ামে আয়োজিত সাংস্কৃতিক অনুষ্ঠান ও বঙ্গবন্ধু, মুক্তিযুদ্ধ ও বাংলাদেশ বিষয়ক একাধিক সেমিনারে তুমুল আগ্রহ নিয়ে শামিল হয়েছেন পশ্চিমবঙ্গের লেখক-পাঠক-প্রকাশকসহ নানা শ্রেণি পেশার মানুষ।
জাতির পিতা বঙ্গবন্ধু শেখ মুজিবুর রহমানের জন্মশতবর্ষ এবং বাংলাদেশের স্বাধীনতার সুবর্ণজয়ন্তী উপলক্ষ্যে এবারের বইমেলায় বাংলাদেশকে নিয়ে নানান অনুষ্ঠানের আয়োজন করা হয়েছে। ২৮শে ফেব্রুয়ারি থেকে ১৩ই মার্চ পর্যন্ত চলা এ বছরের কলকাতা আন্তর্জাতিক বইমেলা বঙ্গবন্ধুর নামে উৎসর্গ করা হয়েছে। থিম কান্ট্রি করা হয়েছে বাংলাদেশকে। সুদৃশ্য বাংলাদেশ প্যাভেলিয়নে প্রতিদিন ভিড় করছেন পশ্চিমবঙ্গের বিপুলসংখ্যক পাঠক। জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যাপন জাতীয় বাস্তবায়ন কমিটির স্টলসহ বাংলাদেশের সরকারি-বেসরকারি মোট ৪০টি প্রকাশনীর স্টলেও আগ্রহী পাঠকের ভিড় লক্ষ্যণীয়।
বাংলাদেশ দিবস উদযাপনের ১ম দিন, আজ বিকেল ৩টায় শুরু হয় জমজমাট সাংস্কৃতিক অনুষ্ঠান। এরপর ছিল ২টি সেমিনার। ৫টায় শুরু হওয়া ১ম সেমিনারের বিষয় ছিল “রাজনীতির কবি বঙ্গবন্ধু শেখ মুজিব ও তাঁর ৩টি বই (‘অসমাপ্ত আত্মজীবনী’, ‘কারাগারের রোজনামচা‘ ও ‘আমার দেখা নয়াচীন’)। মূল আলোচক ছিলেন জাতীয় বাস্তবায়ন কমিটির প্রধান সমন্বয়ক ও বাংলাদেশের প্রখ্যাত কবি কামাল চৌধুরী। আরো আলোচনা করেন বাংলাদেশের কবি তারিক সুজাত, ‘বাংলাদেশ মুক্তিযুদ্ধ মৈত্রী সম্মাননা’ প্রাপ্ত পশ্চিমবঙ্গের বিশিষ্ট সাংবাদিক সুখরঞ্জন দাশগুপ্ত ও কলকাতা বিশ্ববিদ্যালয়ের ইংরেজি বিভাগের অধ্যাপক চিন্ময় গুহ। এই সেমিনারে সভাপতিত্ব করেন বাংলা একাডেমির সভাপতি কথাসাহিত্যিক সেলিনা হোসেন। 

সন্ধ্যা ৭টায় অনুষ্ঠিত ২য় সেমিনারের বিষয় ছিল “বাংলাদেশ-ভারত বই বিনিময় ও বিপণন : সমস্যা ও সম্ভাবনা”। মূল আলোচক ছিলেন বাংলাদেশের প্রকাশনা প্রতিষ্ঠান ইউনিভার্সিটি প্রেস লিমিটেড-এর ব্যবস্থাপনা পরিচালক মাহরুখ মহিউদ্দিন। আরো আলোচনা করেন বাংলাদেশ জ্ঞান ও সৃজনশীল প্রকাশনা সমিতির সভাপতি ফরিদ আহমেদ, বাংলাদেশ পুস্তক প্রকাশক ও সৃজনশীল প্রকাশক সমিতির সহ-সভাপতি মাজহারুল ইসলাম, কলকাতা আন্তর্জাতিক বইমেলার আয়োজক পাবলিশার্স ও বুকসেলার্স গিল্ডের  সাধারণ সম্পাদক ত্রিদিব কুমার চট্টোপাধ্যায় এবং পশ্চিমবঙ্গের প্রকাশনা প্রতিষ্ঠান দে'জ পাবলিশিং-এর কর্ণধার সুধাংশু শেখর দে। সেমিনারে সভাপতিত্ব করেন বাংলা একাডেমির মহাপরিচালক কবি মুহম্মদ নূরুল হুদা। 

সেমিনার পর্বে শুভেচ্ছা বক্তব্য রাখেন কলকাতায় নিযুক্ত বাংলাদেশের উপহাইকমিশনার তৌফিক হাসান। 

Number : 866
Shahriar Alam urges efforts to strengthen bilateral ties with Egypt

Dhaka, March 3 :

State Minister for Foreign Affairs Md. Shahriar Alam has emphasised on more engagements with Egypt to strengthen existing bilateral ties between the two countries. He has expressed Bangladesh's eagerness to explore potential areas of cooperation that both the countries can utilise. The State Minister has held several meetings in Cairo yesterday during his ongoing official visit there.

Meeting with CEO of Suez Canal Economic Zone:
State Minister for Foreign Affairs Md. Shahriar Alam met with Engineer Mr. Yehia Zaki, CEO of Suez Canal Economic Zone at his office yesterday (02 March 2022), accompanied by Ambassador of Bangladesh in Cairo, Director General (Africa) and other officials of the Foreign Ministry. The CEO of Suez Canal briefed the State Minister about the activities of  Suez Canal Economic zone. He invited Bangladeshi entrepreneurs to invest in Suez Canal economic zone. The State Minister mentioned that, Bangladeshi investors may invest in suitable area in Suez Canal. 

Meeting with the Minister of Trade and Industry:
State Minister later met with the Minister of Trade and Industry, Ms. Nevin Gamea at her office. The Egyptian Minister was accompanied by Assistant Minister and other trade related high level officials. Both sides reflected on potential areas of cooperation. Both sides agreed to identify potential markets. The State Minister briefed about the social developments programme of the government like one house one farm. He also told that the government has taken measures to enhance Bangladesh's exports to African countries terming Africa as a very potential region for cooperation. He proposed that high level delegation may visit from Egypt to Bangladesh to find out potential areas of cooperation in trade and investment. He said that under D-8, both countries are working for facilitating mutual trade among member countries.

Meeting with Minister of Tourism and Antiquities:

State Minister met with A. D. Khaled El-Anany, Minister of Tourism and Antiquities at his office. Shahriar Alam informed the Egyptian Minister that the people of Bangladesh are celebrating birth centenary of the Father of the Nation Bangabandhu Sheikh Mujibur Rahman as well as golden jubilee of independence of Bangladesh. He expressed happiness over the decision of the Egyptian side to introduce operations of Egypt Air from Dhaka to Egypt directly. He suggested that there may be cooperation in exchange of knowledge in hospitality and tourism sectors between Bangladesh and Egypt. The Minister of Tourism and Antiquities stated that, the government of Egypt would offer exchange education for Bangladesh students in tourism sector with Bangladesh. 

Meeting with Minister of Planning and Economic Development:
State Minister Shahriar Alam met with Dr. Hala Helmy Elsaid, Minister of Planning and Economic Development at her office yesterday in Cairo. Shahriar Alam mentioned that Bangladesh government has  successfully lowered the rate of poverty. He informed that Bangladesh is now a middle income country. The Egyptian Minister briefed the State Minister for Foreign Affairs about the mega,  development and welfare projects undertaken by the Egyptian government. Mr. Shariar Alam remarked that Bangladesh and Egypt are working in D-8 for facilitation of trade. The Egyptian Development Minister suggested that both countries may cooperate in areas like cotton production and possible production of staples. State Minister apprised the Egyptian Minister about the remarkable achievements that Bangladesh has made in various socio economic areas. He said that Bangladesh has self-sufficiency in food production and electricity. He mentioned that Bangladesh’s exports have doubled and the government is putting importance in health, education and infrastructure development.

Meeting with representatives of Egyptian Chamber of Industry:
State Minister later met with representatives of Egyptian Chamber of Industry, representatives of Apparel and Textiles and Egyptian entrepreneurs yesterday. He shared a brief overview on development of different industries in Bangladesh. The Egyptian entrepreneurs invited Bangladesh entrepreneurs of different sectors to invest in  Egypt and explore possibilities of joint collaboration.  They inform about various incentives offered by the Egyptian investment authorities to foreign investors. Shahriar Alam invited Egyptian investors and business to visit Bangladesh with a view to establishing business and joint collaboration. He mentioned various incentives and facilities offered in our EZs as well as incentives extended by authorities like BEZA and BIDA.

আগামী ৫ মার্চ পবিত্র শাবান মাস গণনা শুরু

১৮ মার্চ পবিত্র শবে বরাত

ঢাকা, ১৮ ফাল্গুন (৩ মার্চ):  

বাংলাদেশের আকাশে আজ কোথাও ১৪৪৩ হিজরি সনের পবিত্র শাবান মাসের চাঁদ দেখা যায়নি। ফলে আগামীকাল ৪ মার্চ শুক্রবার পবিত্র রজব মাস ৩০ দিন পূর্ণ হবে এবং আগামী  ৫ মার্চ  শনিবার থেকে পবিত্র শাবান মাস গণনা করা হবে। প্রেক্ষিতে, আগামী ১৪ শাবান ১৪৪৩ হিজরি, ১৮ মার্চ  ২০২২ খ্রি. শুক্রবার দিবাগত রাতে পবিত্র শবে বরাত উদ্‌যাপিত হবে।

আজ সন্ধ্যায় ইসলামিক ফাউন্ডেশন বায়তুল মুকাররম সভাকক্ষে জাতীয় চাঁদ দেখা কমিটির সভায় এ সিদ্ধান্ত গৃহীত হয়। এতে সভাপতিত্ব করেন ধর্ম বিষয়ক মন্ত্রণালয়ের প্রতিমন্ত্রী মোঃ ফরিদুল হক খান।

সভায় ধর্ম বিষয়ক মন্ত্রণালয়ের অতিরিক্ত সচিব মুঃ আঃ আউয়াল হাওলাদার, ধর্ম বিষয়ক মন্ত্রণালয়ের অতিরিক্ত সচিব মোঃ মুনিম হাসান, প্রধান তথ্য অফিসার (অতিরিক্ত দায়িত্ব) মোঃ শাহেনুর মিয়া, ইসলামিক ফাউন্ডেশনের মহাপরিচালক (অতিরিক্ত সচিব) ড. মোঃ মুশফিকুর রহমান, মন্ত্রিপরিষদ বিভাগের যুগ্ম-সচিব মোঃ ছাইফুল ইসলাম, তথ্য ও সম্প্রচার মন্ত্রণালয়ের যুগ্ম সচিব মোঃ নজরুল ইসলাম, বাংলাদেশ ওয়াক্‌ফ প্রশাসন এর উপ-সচিব মোঃ রায়হান কাওছার, ঢাকা জেলা প্রশাসনের সহকারী কমিশনার (ভূমি) তানভীর ফরহাদ শামীম,  বাংলাদেশ টেলিভিশনের পরিচালক (প্রশাসন ও অর্থ) মোঃ জহিরুল ইসলাম, বাংলাদেশ মহাকাশ গবেষণা ও দূর অনুধাবন প্রতিষ্ঠানের মুখ্য বৈজ্ঞানিক কর্মকর্তা ড. মুহাম্মদ শহীদুল ইসলাম, বাংলাদেশ আবহাওয়া অধিদপ্তরের পরিচালক মোঃ আজিজুর রহমান, সরকারি মাদ্রাসা-ই-আলিয়ার উপাধ্যক্ষ মুহাম্মাদ আবদুর রশীদ, বায়তুল মুকাররম জাতীয় মসজিদের সিনিয়র পেশ ইমাম হাফেজ মাওলানা মুহাম্মদ মিজানুর রহমান, লালবাগ শাহী জামে মসজিদের খতিব মুফতি মুহাম্মদ নেয়ামতুল্লাহ ও চকবাজার শাহী জামে মসজিদের খতিব মুফতি শেখ নাঈম রেজওয়ান উপস্থিত ছিলেন।  

আজীবন মানুষের কল্যাণে কাজ করে যাবো
                                  --শিল্পপ্রতিমন্ত্রী
ঢাকা, ১৮ ফাল্গুন (৩ মার্চ) : 

শিল্প প্রতিমন্ত্রী আলহাজ কামাল আহমেদ মজুমদার বলেছেন, প্রধানমন্ত্রী শেখ হাসিনা আমাকে যে দায়িত্ব দিয়েছেন আল্লাহ আমাকে যতদিন বাঁচিয়ে রাখবেন আমি ততদিন সরকারের জন্য, আমার নির্বাচনি এলাকার মানুষের জন্যে, দেশের মানুষের জন্য, সমাজের জন্য অর্পিত দায়িত্ব সুষ্ঠুভাবে পালন করব। এ জন্য আমি সকলের কাছে দোয়া চাই।

শিল্প প্রতিমন্ত্রী আলহাজ্ব কামাল আহমেদ মজুমদার তাঁর ৭৩ তম জন্মদিন উপলক্ষ্যে আজ ঢাকায় মোহনা ভবনে কেক কাটা অনুষ্ঠানে এ সবকথা বলেন। এ সময় তাঁর একমাত্র ছেলে শাহেদ আহমেদ মজুমদার এবং তাঁর নির্বাচনি এলাকা ঢাকা-১৫ আসনের আওয়ামী লীগের ও অঙ্গ সংগঠনের অসংখ্য নেতাকর্মী ও কলাকুশলীগণ উপস্থিত ছিলেন ।

শিল্প মন্ত্রণালয় ও তাঁর অধীনস্থ দপ্তর ও সংস্থার এবং কর্পোরেশনের পক্ষ থেকে প্রতিমন্ত্রীকে ফুল দিয়ে শুভেচ্ছা জানান এবং তার নির্বাচনি এলাকা ঢাকা-১৫ এর গণ্যমান্য ব্যক্তিবর্গ, এবং বিভিন্ন গণমাধ্যমসহ মোহনা টেলিভিশনের কলাকুশলীবৃন্দ ফুল দিয়ে শুভেচ্ছা জানান। 

#

রফিকুল/সাহেলা/এনায়েত/মোশারফ/রফিকুল/শামীম/২০২২/২০২৫ঘণ্টা 
তথ্যবিবরণী                                                                                                                               নম্বর :  ৮৬৩
কোনো ষড়যন্ত্রই দেশের উন্নয়নের গতি থামাতে পারবে না
                                                       -- আইনমন্ত্রী
ঢাকা, ১৮ ফাল্গুন (৩ মার্চ) :


আইন, বিচার ও সংসদ বিষয়ক মন্ত্রী আনিসুল হক বলেছেন, উন্নয়ন একটি চলমান  প্রক্রিয়া হলেও এই প্রক্রিয়া এমনিতেই চলে না, একে চালাতে হয়। এটিকে ভালভাবে চালাতে হলে অবশ্যই দক্ষ চালকের প্রয়োজন। প্রধানমন্ত্রী শেখ হাসিনা দক্ষ চালকের আসনে থাকার কারণেই দেশের সকল ক্ষেত্রে অভূতপূর্ব উন্নয়ন হয়েছে। তিনি ক্ষমতায় থাকলে এই উন্নয়ন চলমান থাকবে। কোনো ষড়যন্ত্রই তাঁর এই উন্নয়নের গতি থামাতে পারবে না। 


বরিশালে ৪৯ কোটি টাকা ব্যয়ে নবনির্মিত দশ তলাবিশিষ্ট চিফ জুডিসিয়াল ম্যাজিস্ট্রেট আদালত ভবন উদ্বোধন অনুষ্ঠানে আজ ঢাকা থেকে ভিডিও কনফারেন্সিং যুক্ত হয়ে প্রধান অতিথির বক্তৃতায় মন্ত্রী এসব কথা বলেন। 

প্রধানমন্ত্রী শেখ হাসিনার সুদূরপ্রসারী পরিকল্পনা ও গতিশীল নেতৃত্বের কারণেই পদ্মা সেতু, কর্নফুলী ট্যানেল, মেট্টোরেল, ফ্লাইওভার, এলিভেটেড এক্সপ্রেস ওয়ে, রূপপুর পারমাণবিক প্রকল্পসহ বড় বড় প্রকল্প বাস্তবায়ন করা সম্ভব হচ্ছে। বিশ্বে বাংলাদেশ উন্নয়নের রোল মডেল হয়েছে। তাই দেশের সকল মানুষকে প্রধানমন্ত্রী শেখ হাসিনার কাজে সহযোগিতা করে তাঁর হাতকে শক্তিশালী করার আহ্বান জানান তিনি।

মন্ত্রী বলেন, বঙ্গবন্ধু স্বপ্ন দেখেছিলেন এমন একটি স্বাধীন ও শক্তিশালী বিচার বিভাগের, যেখানে বিচারপ্রার্থী জনগণ ভোগান্তিহীনভাবে দ্রুত ন্যায়বিচার পাবেন। প্রধানমন্ত্রী শেখ হাসিনার সরকার বঙ্গবন্ধুর এই স্বপ্ন পূরণে ব্যাপক পরিকল্পনা গ্রহণ করেছে এবং উক্ত পরিকল্পনা বাস্তবায়নের অংশ হিসেবে বিচার বিভাগের জন্য অত্যাধুনিক অবকাঠামো নির্মাণ করছে। এজন্য ২৪৬৫ কোটি ৭৭ লাখ টাকা  ব্যয়ে দেশের জেলা শহরগুলোতে ৮ বা ১০ তলাবিশিষ্ট  সিজেএম আদালত ভবন নির্মাণ  প্রকল্প  গ্রহণ  করা  হয়েছে।  প্রকল্পটির আওতায় বরিশালে ৪৯ কোটি ১৭ লাখ টাকা ব্যয়ে ১০ তলাবিশিষ্ট সিজেএম আদালত ভবন  নির্মাণ করা হয়েছে। 

উক্ত প্রকল্পের কাজের শতকরা ৮৫ ভাগ অগ্রগতির তথ্য তুলে ধরে তিনি জানান, সরকার ১৬৩ কোটি টাকা ব্যয়ে ২৭টি জেলায় পুরাতন জেলা জজ আদালত ভবনগুলোর ঊর্ধ্বমুখী সম্প্রসারণ করাসহ বহুমুখী পদক্ষেপ বাস্তবায়ন করেছে। ফলে বিচার বিভাগের এজলাস সংকট তথা অবকাঠামোগত সমস্যা এখন অনেকটাই দূর হয়েছে। 


মন্ত্রী বলেন, একটি আধুনিক ও দক্ষ বিচার বিভাগ গড়ে তোলার জন্য প্রশিক্ষণ অত্যাবশ্যকীয়। গত সাড়ে তিন বছরে ৮৫৫ জন বিচারককে অস্ট্রেলিয়া, ভারত, চীন ও জাপানে উন্নতমানের প্রশিক্ষণ দেওয়া হয়েছে। দেশীয় প্রশিক্ষণের ওপরও গুরুত্ব দেওয়া হয়েছে। দেশেই বিশ^মানের প্রশিক্ষণ প্রদানের লক্ষ্যে মাদারীপুরের শিবচরে বাংলাদেশ জুডিসিয়াল একাডেমি গড়ে তোলার পরিকল্পনা গ্রহণ করা হয়েছে। অধস্তন আদালতে অনেকগুলো নতুন পদ সৃষ্টি করা হয়েছে। বিভাগীয় শহরগুলোতে একটি করে সন্ত্রাস বিরোধী বিশেষ ট্রাইব্যুনাল, সাইবার ট্রাইবুনাল এবং মানব পাচার অপরাধ ট্রাইব্যুনাল  স্থাপন করা  হয়েছে বলেও তিনি জানান।  

আইন ও বিচার বিভাগের সচিব মোঃ গোলাম সারওয়ারের সভাপতিত্বে অনুষ্ঠানে বরিশাল ৪ আসনের সংসদ সদস্য পঙ্কজ নাথ, বরিশাল জেলা আওয়ামী লীগের সাধারণ সম্পাদক অ্যাডভোকেট তালুকদার মোঃ ইউনুচ, বরিশালের জেলা ও দায়রা জজ মোঃ রফিকুল ইসলাম, বরিশাল জেলা পরিষদের চেয়ারম্যান মোঃ মইদুল ইসলাম বক্তৃতা করেন। অনুষ্ঠান সঞ্চালনা করেন আইন ও বিচার বিভাগের যুগ্ম সচিব বিকাশ কুমার সাহা। 

#

রেজাউল/সাহেলা/এনায়েত/রফিকুল/জয়নুল/২০২২/২০২০ঘণ্টা

তথ্যবিবরণী                                                                                                                     নম্বর :  ৮৬২
অবকাঠামো নির্মাণ যথাস্থানে এবং অনুমোদিত উপায়ে হচ্ছে কি না দেখবে সিটি কর্পোরেশন
                                                                                   -- স্থানীয় সরকার মন্ত্রী
ঢাকা, ১৮ ফাল্গুন (৩ মার্চ) :


স্থানীয় সরকার মন্ত্রী মোঃ তাজুল ইসলাম বলেছেন, সিটি কর্পোরেশন এলাকায় যেকোনো ভবনের নকশা এবং স্থাপত্য বিষয়ে অনুমোদন দিবে রাজউক। আর এসব স্থাপনা যথাস্থানে হচ্ছে কি না অথবা রাজউক থেকে অনুমোদিত বিষয়গুলো যথাযথ বাস্তবায়ন হচ্ছে কি না তা পর্যবেক্ষণ করবে সিটি কর্পোরেশন।

আজ মন্ত্রণালয়ের সম্মেলন কক্ষে সারাদেশে ডেঙ্গু এবং মশাবাহিত রোগ প্রতিরোধে সিটি কর্পোরেশন ও অন্যান্য মন্ত্রণালয় ও বিভাগ, দপ্তর বা সংস্থার কার্যক্রম পর্যালোচনার জন্য ২০২২ সালের প্রথম আন্তঃমন্ত্রণায়ের সভা শেষে সাংবাদিকদের এক প্রশ্নের জবাবে মন্ত্রী এসব কথা জানান।

মন্ত্রী জানান, ভবন বা অন্যান্য অবকাঠামো নির্মাণে রাজউক থেকে অনুমোদন নেওয়ার পর বিষয়টি সিটি কর্পোরেশনকে অবহিত করতে হবে। ভবন নির্মাণে যে স্থান নির্ধারণ করা আছে সেটি সরকারি জায়গা বা উপযুক্ত কি না, রাজউক থেকে যে নকশা বা ডিজাইন অনুমোদন দেওয়া হয়েছে তা সঠিকভাবে বাস্তবায়ন হচ্ছে কি না এসব বিষয় দেখভাল করবেন সিটি কর্পোরেশন। তিনি বলেন, ১৪ তলা ভবনের অনুমতি নিয়ে ২০ তলা নির্মাণ করা হয়। আবার তিন হাজার স্কয়ার ফিটের অনুমতি নিয়ে ছয় হাজার স্কয়ার ফিট বানানো হয়। এসব বিষয় সিটি কর্পোরেশন নজরদারি করবে। পরিকল্পিত নগরী গড়তে হলে এর কোনো বিকল্প নেই।

সম্প্রতি মোহাম্মদপুরের বছিলায় খাল দখল প্রসঙ্গে মোঃ তাজুল ইসলাম বলেন,  সেখানে খাল দখল করে অবৈধ স্থাপনা গড়ে তোলা হয়েছে। সিটি কর্পোরেশন যদি জানতো তাহলে অবশ্যই এসব নির্মিত হতো না। আর হলেও তাদেরকে জবাবদিহিতার আওতায় আনা যেত। অনেকেই অভিযোগ করে বলেন, অপরিকল্পিতভাবে শহর গড়ে উঠেছে। যদি পরিকল্পিত ও বাসযোগ্য নগর গড়তে হয় তাহলে এর বিকল্প নেই। 


মন্ত্রী বলেন, ডেঙ্গুসহ অন্যান্য মশাবাহিত রোগ প্রতিরোধে সিটি কর্পোরেশন এবং সংশ্লিষ্ট প্রতিষ্ঠানের পাশাপাশি সকল নাগরিককে ভূমিকা পালন করতে হবে। রেলওয়ে, সিভিল এভিয়েশনসহ সংশ্লিষ্ট সরকারি অন্যান্য প্রতিষ্ঠানকে সমন্বয় করে কাজ করতে নির্দেশ দিয়ে মন্ত্রী বলেন, সিটি কর্পোরেশনের সাথে সমন্বয় করে কাজ করলে সমস্যা সমাধান করা সহজ হবে।

মন্ত্রী বলেন, এডিসসহ অন্যান্য মশা প্রজনন বিষয়ে সাধারণ মানুষকে সচেতন করার জন্য ব্যাপক প্রচার-প্রচারণা চালানো শুরু করতে হবে। মশার কোনো বর্ডার নেই। উত্তর সিটি কর্পোরেশনে মশা থাকলে দক্ষিণে হবে না অথবা এক বাসায় হলে অন্য বাসায় হবে না এমনটি না। মশা নিধন করতে হলে সবাইকে সচেতন হতে হবে। মশার প্রজননস্থল ধ্বংস করতে হবে। মশামুক্ত নগরী গড়তে আমরা সবাই বদ্ধপরিকর। ছাদ বাগানে মশার প্রজনন যাতে না হয় এ বিষয়ে সচেতন থাকতে হবে।

সভায় ঢাকা উত্তর সিটি কর্পোরেশনের মেয়র মোঃ আতিকুল ইসলাম, দক্ষিণ সিটি কর্পোরেশনের মেয়র ব্যারিস্টার শেখ ফজলে নূর তাপস, চট্টগ্রাম সিটি কর্পোরেশনের মেয়র মোঃ রেজাউল করিম চৌধুরী, নারায়ণগঞ্জ সিটি কর্পোরেশনের মেয়র সেলিনা হায়াত আইভী, গাজীপুর সিটি কর্পোরেশনের ভারপ্রাপ্ত মেয়র মোঃ আসাদুর রহমান কিরন এবং স্থানীয় সরকার বিভাগের সিনিয়র সচিব হেলালুদ্দীন আহমদ, প্রধানমন্ত্রীর কার্যালয়ের এসডিজি বিষয়ক মুখ্য সমন্বয়ক জুয়েনা আজিজ, গৃহায়ণ ও গণপূর্ত সচিব মোঃ শহীদ উল্লা খন্দকার, ওয়াসার এমডি তাকসিম এ খানসহ সংশ্লিষ্ট মন্ত্রণালয় ও বিভাগ, দপ্তর বা সংস্থার কর্মকর্তাগণ উপস্থিত ছিলেন।
#

তথ্যবিবরণী                                                                                                                               নম্বর :  ৮৬১
এফএওর আঞ্চলিক সম্মেলনের সকল প্রস্তুতি নেওয়া হয়েছে
                                                          -- কৃষিমন্ত্রী
ঢাকা, ১৮ ফাল্গুন (৩ মার্চ) :


কৃষি মন্ত্রণালয় এবং জাতিসংঘের খাদ্য ও কৃষি সংস্থা (এফএও) এর যৌথ উদ্যোগে প্রথমবারের মতো বাংলাদেশে FAO 36th Regional Conference for Asia and the Pacific (APRC36) ৮-১১ মার্চ ২০২২ অনুষ্ঠিত হচ্ছে। এ সম্মেলন সফলভাবে আয়োজন উপলক্ষ্যে আজ সচিবালয়ে কৃষি মন্ত্রণালয়ের সম্মেলন কক্ষে স্টিয়ারিং কমিটির সভা অনুষ্ঠিত হয়।

এ সময় কৃষিমন্ত্রী ও আওয়ামী লীগের প্রেসিডিয়াম সদস্য ড. মোঃ আব্দুর রাজ্জাক বলেন, ‘এ বৃহৎ সম্মেলনটি সফলভাবে আয়োজনের জন্য সকল প্রস্তুতি রয়েছে। এটি একটি গুরুত্বপূর্ণ সম্মেলন, যেখানে এফএওর এশিয়া ও প্যাসিফিক অঞ্চলের দেশগুলো অংশগ্রহণ করবে। আমরা উন্নয়নশীল দেশ থেকে উন্নত দেশের দিকে অগ্রসর হচ্ছি। আমরা আমাদের সক্ষমতা বিশ্ব দরবারে তুলে ধরতে চাই যাতে করে ভবিষ্যতে অন্যান্য আন্তর্জাতিক সংস্থা বাংলাদেশে সম্মেলন আয়োজনে আগ্রহী হয়।’

সভায় কৃষি মন্ত্রণালয়ের সচিব মোঃ সায়েদুল ইসলাম, এফএওর কান্ট্রি রিপ্রেজেন্টিটিভ রবার্ট সিম্পসনসহ  মন্ত্রণালয়ের ঊর্ধ্বতন কর্মকর্তা, সংস্থাপ্রধান, এফএও প্রতিনিধি উপস্থিত ছিলেন। 

কৃষিমন্ত্রীর সাথে সিমিটের প্রতিনিধিদলের বৈঠক

আজ সচিবালয়ে কৃষিমন্ত্রী ড. মোঃ আব্দুর রাজ্জাকের সাথে আন্তর্জাতিক ভুট্টা ও গম উন্নয়ন কেন্দ্রের (সিমিট) প্রতিনিধিদল বৈঠক করে। প্রতিনিধিদলে সিমিটের কান্ট্রি প্রতিনিধি টিমোথি জে. ক্রুপনিক, কান্ট্রি হেড (প্রশাসন) রায়হান সাদাত, ক্রপিং সিস্টেম এগ্রোনমিস্ট মহেশ কুমার গাথালা, বাকৃবির ইমেরিটাস অধ্যাপক ও সিমিটের কনসালটেন্ট এমএ সাত্তার মণ্ডল প্রমুখ উপস্থিত ছিলেন।

এসময় সিমিটের কান্ট্রি প্রতিনিধি টিমোথি জে. ক্রুপনিক জানান বাংলাদেশে লবণাক্ততা, চরাঞ্চলসহ বিভিন্ন প্রতিকূল পরিবেশ বা ঘাতসহনশীল গম ও ভুট্টার জাত উন্নয়নে আরো গুরুত্ব দিয়ে কাজ করবে সিমিট। একইসাথে, দেশে গম ও ভুট্টার টেকসই উৎপাদনে কৃষি মন্ত্রণালয়ের সাথে একত্রে কাজ করবে।

কৃষিমন্ত্রী বাংলাদেশে গত ১২ বছরে গম ও ভুট্টার উৎপাদনের সাফল্য তুলে ধরেন। তিনি বলেন, দেশে বর্তমানে প্রায় ৫৭ লাখ টন ভুট্টা উৎপাদন হয়। কিন্তু ভুট্টার প্রক্রিয়াজাত খুবই কম। দেশে কর্নফ্লেক্স, সিরিয়ালের চাহিদা দিন দিন বাড়ছে। ভুট্টা থেকে প্রক্রিয়াজাত করে স্থানীয়ভাবে কর্নফ্লেক্স, সিরিয়াল তৈরির জন্য বিদেশি বিনিয়োগ দরকার।

কেলগসের মতো প্রতিষ্ঠান যাতে বাংলাদেশে বিনিয়োগ করে, সে বিষয়ে সিমিটের সহযোগিতা কামনা করেন মন্ত্রী। তিনি জানান, বাংলাদেশের অনেক বেসরকারি প্রতিষ্ঠান এক্ষেত্রে বিনিয়োগে আগ্রহী আছে, এদের সাথে কেলগস যৌথভাবেও বিনিয়োগ করতে পারে।



এ বিষয়ে  সিমিট উদ্যোগ গ্রহণ করবে বলে জানান সিমিটের কান্ট্রি প্রতিনিধি টিমোথি জে. ক্রুপনিক।
#

তথ্যবিবরণী









                    নম্বর : ৮৬০
দেশের উপকূলীয় এলাকার মৎস্য খাতের উন্নয়নে সহায়তা দেবে জাপান

                                                              --প্রাণিসম্পদ মন্ত্রী
ঢাকা, ১৮ ফাল্গুন (৩ মার্চ) : 

বাংলাদেশের উপকূলীয় এলাকায় মৎস্য খাতের উন্নয়নে সহায়তা দেবে জাপান। এ লক্ষ্যে জাপান আন্তর্জাতিক সহযোগিতা সংস্থা জাইকা প্রাথমিকভাবে বঙ্গোপসাগরের উপকূলীয় এলাকায় মৎস্যজীবীদের জীবনমান উন্নয়নে কারিগরি সহায়তা প্রদানের জন্য একটি পাইলট প্রকল্প প্রস্তাব করেছে। ৫ বছর মেয়াদে প্রস্তাবিত প্রকল্পটি কক্সবাজার জেলার ৫টি উপজেলা টেকনাফ, উখিয়া, সদর, মহেশখালী, কুতুবদিয়ায় বাস্তবায়নের পরিকল্পনা নিয়েছে জাইকা। এ প্রকল্পের মাধ্যমে জাইকা মৎস্যখাতের ভ্যালু চেইন উন্নয়ন, সামুদ্রিক মৎস্য প্রক্রিয়াকরণ, আর্থসামাজিক জরিপ সম্পাদন, প্রশিক্ষণ প্রদান, সিফুড প্রক্রিয়াকরণ, মৎস্যসম্পদ ব্যবস্থাপনা, পুষ্টিমান উন্নয়নসহ এবং মৎস্য খাত সংশ্লিষ্টদের জীবনযাত্রার মানোন্নয়নে কারিগরি সহায়তা দিতে আগ্রহী।
 আজ সচিবালয়ে মৎস্য ও প্রাণিসম্পদ মন্ত্রী শ ম রেজাউল করিমের সাথে তাঁর অফিস কক্ষে অনুষ্ঠিত এক সভায় জাইকার বাংলাদেশ অফিসের প্রধান প্রতিনিধি ইয়োহো হায়াকাওয়া এর নেতৃত্বাধীন প্রতিনিধিদল সাক্ষাৎকালে এসব কথা জানায়।
 
 সভায় মন্ত্রী বলেন, জাপান বাংলাদেশের অত্যন্ত গুরুত্বপূর্ণ বন্ধু রাষ্ট্র। দুই দেশের জনগণ ও সরকারের সম্পর্ক অত্যন্ত চমৎকার। কারিগরি সহায়তা ছাড়াও বাংলাদেশের মৎস্য খাতে জাপানের সহযোগিতা বৃদ্ধির অনেক সুযোগ রয়েছে। আমাদের বিস্তীর্ণ উপকূলীয় অঞ্চল রয়েছে। বাংলাদেশের প্রায় সমপরিমাণ সমুদ্র এলাকায় দেশের সার্বভৌমত্ব প্রতিষ্ঠিত হয়েছে। ফলে সুনীল অর্থনীতির নব দিগন্ত উন্মোচিত হয়েছে। অল্প সময়ের মধ্যে সুনীল অর্থনীতি বাংলাদেশের উন্নয়নের গুরুত্বপূর্ণ অংশ হতে যাচ্ছে। এ খাতে দুই দেশের অভিজ্ঞতা ও জ্ঞান বিনিময়ের সুযোগ আছে। সিউইড, খনিজ সম্পদ, সামুদ্রিক মৎস্যসম্পদসহ সুনীল অর্থনীতির নানা সম্ভাবনা উন্মোচনে বাংলাদেশ ও জাপান যৌথভাবে কাজ করার ব্যাপক সুযোগ রয়েছে।
  এ সময় ইয়োহো হায়াকাওয়া বলেন, জাইকা বাংলাদেশের কক্সবাজারের উপকূলীয় এলাকায় মৎস্যজীবীদের জীবনমান উন্নয়নে সহায়তা প্রদান করতে চায়। এর মাধ্যমে কক্সবাজারের ক্ষুদ্র মৎস্যজীবীদের আয়বর্ধক কাজে অংশগ্রহণের সুযোগ সৃষ্টি হবে। সিউইড প্রক্রিয়াকরণ, অ্যাকুয়াকালচার, মৎস্যজাত পণ্য বাজারজাতকরণ, মৎস্যসম্পদ ব্যবস্থাপনায় কারিগরি সহায়তা দিতে জাইকা প্রস্তুত আছে। অদূর ভবিষ্যতে বাংলাদেশের মৎস্য খাতে জাইকার বিনিয়োগের আরো ব্যাপক সম্ভাবনা রয়েছে।

মৎস্য ও প্রাণিসম্পদ মন্ত্রণালয়ের সচিব ড. ইয়ামিন চৌধুরী, অতিরিক্ত সচিব শ্যামল চন্দ্র কর্মকার ও মো. তৌফিকুল আরিফ, মৎস্য অধিদপ্তরের মহাপরিচালক খ. মাহবুবুল হক, বাংলাদেশ মৎস্য উন্নয়ন কর্পোরেশনের চেয়ারম্যান মো. হেমায়েৎ হুসেন, জাইকা বাংলাদেশ অফিসের জ্যেষ্ঠ প্রতিনিধি তাকেশি সাহেকি, জাইকা বাংলাদেশ অফিসের প্রোগ্রাম উপদেষ্টা রাইউইচি কাতসুকি এবং জাইকা বাংলাদেশ অফিসের প্রোগ্রাম অফিসার মো. মেহেদী হাসান সভায় উপস্থিত ছিলেন।
 
#
 ইফতেখার/সাহেলা/এনায়েত/রফিকুল/শামীম/২০২২/১৯৩৫ঘণ্টা  
তথ্যবিবরণী                                                                                                                         নম্বর: ৮৫৯
তেরো বছরে মানুষের ক্রয় ক্ষমতা বেড়েছে প্রায় তিনগুণ

                                ---তথ্য ও সম্প্রচার মন্ত্রী
ঢাকা, ১৮ ফাল্গুন (৩ মার্চ) :
তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, গত ১৩ বছরে বাংলাদেশে মানুষের ক্রয় ক্ষমতা প্রায় তিনগুণ বেড়েছে, মাথাপিছু আয় বেড়েছে প্রায় সাড়ে চারগুণ। পাশাপাশি দ্রব্যমূল্যের ক্ষেত্রে ভারতে, ইউরোপে, মার্কিন যুক্তরাষ্ট্রে গত কয়েক বছরে সমস্ত ভোগ্যপণ্যের দাম যেভাবে বেড়েছে, বাংলাদেশে মূল্যবৃদ্ধি সেই তুলনায় অনেক কম।  
আজ রাজধানীতে জাতীয় প্রেসক্লাবে ঐতিহ্যবাহী জাতীয় শিশু-কিশোর ও যুবকল্যাণ সংগঠন ‘চাঁদের হাট’ আয়োজিত রফিকুল হক দাদুভাই স্মৃতি পদক প্রদান অনুষ্ঠান শেষে সাংবাদিকদের এক প্রশ্নের জবাবে মন্ত্রী একথা বলেন।
মন্ত্রী বলেন, ‘পৃথিবীতে সবসময় দ্রব্যমূল্য বেড়েছে, কখনো কমেনি। যখন বাংলায় দুর্ভিক্ষ হয়, তখন এক আনা অর্থাৎ ১৬ পয়সায় কয়েক কেজি চাল পাওয়া যেতো, তা সত্ত্বেও বাংলায় দুর্ভিক্ষ হয়েছে। অর্থাৎ দেখতে হবে, দ্রব্যমূল্যের সাথে মানুষের ক্রয় ক্ষমতা বেড়েছে কি না। গত ১৩ বছরে দেশের মানুষের মাথাপিছু আয় বেড়েছে প্রায় সাড়ে চারগুণ আর নিম্নআয়ের মানুষের ক্রয়ক্ষমতা বেড়েছে প্রায় তিনগুণ, মধ্যম আয়ের মানুষেরও ক্রয়ক্ষমতা তার কাছাকাছি রয়েছে।’ 
‘বাংলাদেশে আগে দাবি-দাওয়া ছিল একজন শ্রমিকের মজুরি হতে হবে সাড়ে তিন কেজি চালের মূল্যের সমান, আর এখন একজন শ্রমিক কমপক্ষে ১২ থেকে ১৫ কেজির চালের মূল্যের সমান মজুরি পায়, যার অর্থ মানুষের ক্রয় ক্ষমতা বেড়েছে’ উল্লেখ করেন হাছান মাহ্‌মুদ। 
সাংবাদিকরা এসময় বিএনপি’র সমাবেশে পুলিশের বাধা নিয়ে বিএনপি’র অভিযোগ বিষয়ে প্রশ্ন করলে আওয়ামী লীগের যুগ্ম সাধারণ সম্পাদক ড. হাছান বলেন, ‘মির্জা ফখরুল সাহেব কিংবা তাদের অন্যান্য নেতারা যারা এ বিষয়ে কথা বলছেন তাদের অনুরোধ জানাবো যে সরকারের দিকে আঙ্গুল না তুলে নিজেদের মারামারিটা বন্ধ করার জন্য।’ 
মন্ত্রী বলেন, ‘বিএনপি বেশ কিছুদিন আগে থেকেই বেগম জিয়াকে বিদেশে পাঠানোর দাবিতে সারাদেশে কর্মসূচি পালন করেছে খুব নির্বিঘ্নে, কোনো কোনো জায়গায় তারা নিজেরা নিজেরা মারামারি করেছে। কয়েকদিন আগে ঘোষিত কর্মসূচিও তারা পালন করেছে। কোনো জায়গাতেই তাদের কোনো অসুবিধা হয়নি। তারা শান্তিপূর্ণভাবে সমাবেশ করুক, তাদের কোনো বিষয়ে প্রতিবাদ থাকলে করুক সেটি আমরা চাই, গণতান্ত্রিক সমাজে এর প্রয়োজন রয়েছে। কিন্তু সমাবেশ করতে গিয়ে যদি জনজীবনে বিপত্তি ঘটায়, বিশৃঙ্খলা সৃষ্টি করে কিংবা বিশৃঙ্খলার পাঁয়তারা করে, নিজেরা মারামারি করে, যেগুলো বিএনপি সবসময় করে এসেছে, তখন সেগুলো ঠেকানোর জন্য পুলিশকে ব্যবস্থা নিতে হয়।’
 
এর আগে দাদুভাই স্মৃতি পদক অনুষ্ঠানে প্রধান অতিথির বক্তব্যে ‘চাঁদের হাট’ প্রতিষ্ঠাতা রফিকুল হক দাদু ভাইয়ের স্মৃতির প্রতি শ্রদ্ধা জানিয়ে মন্ত্রী বলেন, মানবিক গুণাবলি বিকাশে চাঁদের হাটের মতো সংগঠনের প্রয়োজনীয়তা রয়েছে। চাঁদের হাট এমন একটি সংগঠন যেটি বাংলাদেশে প্রচুর গুণীজনের জন্ম দিয়েছে এবং শিশু-কিশোরদের মেধা ও মনন বিকাশে, তাদেরকে সাহিত্যমন্য করতে চাঁদের হাট কয়েক দশক ধরে যে ভূমিকা রেখেছে তা সত্যিই অতুলনীয়। 
চাঁদের হাটের সভাপতি ইয়াহিয়া সোহেলের সভাপতিত্বে অনুষ্ঠানে সাংবাদিকতায় দৈনিক যুগান্তরের সম্পাদক সাইফুল আলম, সংগীত রচনায় মোঃ মঞ্জুর উল আলম চৌধুরী, ছড়া-সাহিত্যে ফারুক হোসেন ও বিশিষ্ট ক্রীড়াবিদ মোঃ জাকারিয়া পিন্টুর হাতে আজীবন সম্মননা পদক তুলে দেন তথ্য ও সম্প্রচার মন্ত্রী। সংগঠনের সহ-সভাপতি ও পদক প্রদান আয়োজন সমন্বয়ক মুফদি আহমেদ এবং প্রেসিডিয়াম সদস্য জামিউর রহমান লেমন অনুষ্ঠানে বক্তৃতা দেন।
#

আকরাম/সাহেলা/রফিকুল/আব্বাস/২০২২/১৮৪৬ ঘণ্টা
তথ্যবিবরণী









     নম্বর : ৮৫৮
ইউক্রেনে আটকা পড়া জাহাজের নাবিকদের নিরাপত্তায় সর্বোচ্চ গুরুত্ব দেওয়া হচ্ছে

                                                                       --নৌপরিবহন প্রতিমন্ত্রী

ঢাকা, ১৮ ফাল্গুন (৩ মার্চ) : 

নৌপরিবহন প্রতিমন্ত্রী খালিদ মাহমুদ চৌধুরী বলেছেন, ইউক্রেনে আটকে পড়া বাংলাদেশ শিপিং কর্পোরেশনের জাহাজ ‘এম ভি বাংলার সমৃদ্ধি’র নাবিকদের নিরাপত্তায় সর্বোচ্চ গুরুত্ব দেওয়া হচ্ছে। বাংলাদেশি নাবিকদের উদ্ধার বা নিরাপদে সরিয়ে নিতে কূটনৈতিক পর্যায়ে ব্যাপক তৎপরতা চালানো হচ্ছে।

প্রতিমন্ত্রী আজ সচিবালয়ে নিজ দফতরে সাংবাদিকদের ব্রিফিংকালে এসব কথা বলেন।

প্রতিমন্ত্রী বলেন, ‘জাহাজে ২৯ জন নাবিক ছিল। থার্ড ইঞ্জিনিয়ার হাদিসুর রহমানকে হারিয়ে ফেলায় আমাদের ২৮জন নাবিক আছে। নিহত হাদিসুরের মরদেহ আমাদের সংরক্ষণে আছে। তাঁর মরদেহ দেশে ফেরত আনার বিষয়টি নির্ভর করছে যুদ্ধ পরিস্থিতির ওপর। আমরা হাদিসুরের পরিবারের পাশে দাঁড়াব। পরিবারের জন্য যা যা করণীয় সরকারের পক্ষ থেকে তা করা হবে। তিনি জানান, হাদিসুরের পরিবারের সদস্যদের সাথে কথা হয়েছে। তাদেরকে সমবেদনা জানিয়েছি।’
খালিদ মাহমুদ চৌধুরী বলেন, আমি, মন্ত্রণালয়ের সচিব মোহাম্মদ মেজবাহ উদ্দিন চৌধুরী এবং বিএসসি’র ব্যবস্থাপনা পরিচালক কমডোর সুমন মাহমুদ সাব্বির পোল্যান্ডে বাংলাদেশের দূতাবাসের কর্মকর্তা ও জাহাজের ক্যাপ্টেনের সাথে কথা বলেছি। নাবিকদের নিরাপত্তাই প্রথম কথা। জাহাজের ক্রুদের আতঙ্কিত হয়ে ভুল সিদ্ধান্ত না নেওয়ার আহ্বান জানানো হয়েছে। তাদেরকে সাহস দেয়ার চেষ্টা করছি। প্রধানমন্ত্রী শেখ হাসিনা নির্দেশনা দিয়েছেন এবং বাংলাদেশ শিপিং কর্পোরেশন, নৌপরিবহন অধিদফতর ও পররাষ্ট্র মন্ত্রণালয় সংশ্লিষ্টদের সাথে যোগাযোগ ও করছে।

প্রতিমন্ত্রী বলেন, ‘রণক্ষেত্রে কোনো নিয়ম মানা হয় না। এই মুহূর্তে কূটনৈতিকভাবে যতটুকু কথা বলা দরকার, আমরা পররাষ্ট্র মন্ত্রণালয়ের মাধ্যমে করছি। তিনি জানান, যুদ্ধের মিসাইলে জাহাজটি আক্রান্ত হয়েছে। আমরা যখন জানবো কারা আক্রমণ করেছে, তখন তার ব্যাপারে আমরা কথা বলব।’
#
জাহাঙ্গীর/সাহেলা/এনায়েত/রফিকুল/শামীম/২০২২/১৯০৫ঘণ্টা

তথ্যবিবরণী









        নম্বর : ৮৫৭
গ্রামীণ জনগোষ্ঠীর কর্মসংস্থান সৃষ্টির লক্ষ্যে  সরকার অগ্রাধিকার ভিত্তিতে কাজ করছে

                                                                              --সমবায় প্রতিমন্ত্রী 

যশোর, ১৮ ফাল্গুন (৩ মার্চ) : 

গ্রামীণ জনগোষ্ঠীর কর্মসংস্থান সৃষ্টির লক্ষ্যে  সরকার অগ্রাধিকার  ভিত্তিতে কাজ করছে বলে জানিয়েছেন পল্লী উন্নয়ন ও সমবায়  প্রতিমন্ত্রী স্বপন ভট্টাচার্য্য। তিনি বলেন,বঙ্গবন্ধুর অবিচল ও আপসহীন নেতৃত্বে এদেশ স্বাধীন হয়েছে । বঙ্গবন্ধুর আরাধ্য স্বপ্নসাধ পূরণে তাঁরই কন্যা প্রধানমন্ত্রী শেখ হাসিনা নিরলস পরিশ্রম করে যাচ্ছেন। এগিয়ে যাচ্ছে বাংলাদেশ। বিশ্বে বাংলাদেশ আজ উন্নয়নের রোল মডেল।  

আজ যশোর জেলার মণিরামপুর উপজেলা পরিষদ  মিলনায়তনে দুগ্ধ ও মাংস উৎপাদনের মাধ্যমে গ্রামীণ কর্মসংস্থান সৃষ্টির লক্ষ্যে  যশোর ও মেহেরপুর জেলায় সমবায় কার্যক্রম বিস্তৃতকরণ প্রকল্পের সুবিধাভোগীদের মধ্যে ঋণের চেক বিতরণ অনুষ্ঠানে প্রধান অতিথির বক্তব্যে প্রতিমন্ত্রী এসব কথা বলেন।

স্বপন ভট্টাচার্য্য বলেছেন, একটি মেধাসম্পন্ন উন্নত জাতি গঠনের জন্য এই প্রকল্প ইতিবাচক ভূমিকা রাখবে। সুবিধাভোগীদেরকে প্রদত্ত অর্থ দিয়ে উন্নত সংকর জাতের গরু ক্রয়ের আহ্বান জানান তিনি। এ ঋণের উপযুক্ত ব্যবহার করতে পারলে উৎপাদিত দুধ প্রক্রিয়াকরণের জন্য মনিরামপুরে একটি কারখানা স্থাপন করা হবে বলেও তিনি জানান। 

যশোরের জেলা প্রশাসক তমিজুল ইসলাম খানের সভাপতিত্বে আয়োজিত অনুষ্ঠানে বক্তব্য রাখেন পল্লী উন্নয়ন ও সমবায় সচিব মো.মশিউর রহমান, নিবন্ধক ও সমবায় অধিদপ্তরের মহাপরিচালক ড. হারুন অর রশীদ বিশ্বাস, প্রকল্প পরিচালক  মিজানুর রহমান, মনিরামপুর পৌর মেয়র ও উপজেলা আওয়ামী লীগের সভাপতি অধ্যক্ষ মাহমুদুল হাসান এবং উপজেলা নির্বাহী অফিসার সৈয়দ জাকির হাসান।

উল্লেখ্য, দুগ্ধ ও মাংস উৎপাদনের মাধ্যমে গ্রামীণ কর্মসংস্থান সৃষ্টির লক্ষ্যে যশোর ও মেহেরপুর জেলায় কার্যক্রম বিস্তৃতকরণ প্রকল্পের আওতায় যশোরের মণিরামপুরে দুই হাজার আটশ জন ও মেহেরপুর জেলায় এক হাজার পাঁচশ জনের মাঝে প্রত্যেককে ১লাখ ৫হাজার টাকা করে গাভী ও খাদ্য ক্রয়ের জন্য এ অর্থ প্রদান করা হবে। তারই অংশ হিসেবে মণিরামপুরে ১৫০ জনের মাঝে চেক বিতরণ করা হয়।

#

আহসান/সাহেলা/এনায়েত/রফিকুল/শামীম/২০২২/১৯৩০ঘণ্টা

তথ্যবিবরণী                                                                                                                         নম্বর :  ৮৫৬
প্রধানমন্ত্রী শেখ হাসিনার সরকার শিশুবান্ধব সরকার
                                           -- ধর্ম প্রতিমন্ত্রী
ঢাকা, ১৮ ফাল্গুন (৩ মার্চ) :


ধর্ম প্রতিমন্ত্রী মোঃ ফরিদুল হক খান বলেছেন, প্রধানমন্ত্রী শেখ হাসিনার সরকার শিশুবান্ধব সরকার। জাতির পিতার ন্যায় প্রধানমন্ত্রী শেখ হাসিনাও শিশুদের খুবই ভালোবাসেন। তিনি শিশুদের কল্যাণে জাতীয় শিশুনীতি-২০১১, শিশু আইন-২০১৩, শিক্ষানীতি-২০১০, স্বাস্থ্যনীতি, শিশুশ্রম আইন, বাল্যবিবাহ নিরোধ আইন-২০১৭ ইত্যাদি আইন ও নীতিমালা তৈরি করেছেন। তিনি বলেন, তিনিই শিশুদের জন্য বিনামূল্যে বই প্রদান, উপবৃত্তি, মিড ডে মিল, সকল প্রাথমিক বিদ্যালয় সরকারিকরণ প্রভৃতি পদক্ষেপ গ্রহণ করেছেন।

আজ ঢাকার সিবিসিবি সেন্টারে বাংলাদেশে ওয়ার্ল্ড ভিশনের ‘উন্নয়ন অগ্রযাত্রার ৫০ বছর পূর্তি উদ্যাপন এবং শিশুদের কল্যাণে ধর্মীয় নেতৃবৃন্দের ভূমিকা’ শীর্ষক অনুষ্ঠানে প্রধান অতিথির বক্তৃতায় প্রতিমন্ত্রী এসব কথা বলেন। 


প্রতিমন্ত্রী বলেন, দেশের সার্বিক উন্নয়ন কখনও কোনো দেশের সরকারের একার পক্ষে সম্ভব নয়। দেশের উন্নয়নে ব্যক্তি, সংগঠন এবং প্রাইভেট প্রতিষ্ঠানের অবদান খুবই গুরুত্বপূর্ণ। বাংলাদেশ সরকার ওয়ার্ল্ড ভিশন বাংলাদেশ এর মতো বেসরকারি উন্নয়ন সংস্থাসমূহের ভালো ভালো কার্যক্রমকে সমর্থন করে।

প্রতিমন্ত্রী আরো  বলেন, ওয়ার্ল্ড ভিশন বাংলাদেশ মানুষের কল্যাণে বিশেষ করে  শিশুদের উন্নয়নে গত ৫০ বছর যাবত কাজ করে যাচ্ছে। শিশু শিক্ষা, শিশু সুরক্ষা ও নিরাপত্তা, শিশু স্বাস্থ্য, শিশু পুষ্টি, বাল্যবিবাহ প্রতিরোধ, শিশুশ্রম কমিয়ে আনা, জেন্ডার সমতা, নারীর ক্ষমতায়ন, এলাকার দুস্থ, অবহেলিত, প্রতিবন্ধী মানুষ সকলের কল্যাণের জন্যে অসামান্য অবদান রেখে চলেছে। বেশিরভাগ কাজে তারা সফলভাবে বিভিন্ন ধর্মের নেতৃস্থানীয় ব্যক্তিবর্গকে সম্পৃক্ত করেছে, যা সকলের কাছে প্রশংসিত হয়েছে এবং যা সমাজের কুপ্রথা দূরীকরণে ব্যাপক ভূমিকা রেখেছে।

ওয়ার্ল্ড ভিশন বাংলাদেশ এর সিনিয়র ডিরেক্টর চন্দন জেড গমেজের সভাপতিত্বে অনুষ্ঠানে আরো বক্তব্য রাখেন ইসলামিক ফাউণ্ডেশনের পরিচালক মাওলানা আনিছুজ্জামান শিকদার, ওয়ার্ল্ড ভিশন বাংলাদেশ এর ন্যাশনাল ডিরেক্টর সুরেশ বার্টলেট, বায়তুল মোকাররম জাতীয় মসজিদের ইমাম মাওলানা মুফতি মিজানুর রহমান, খ্রিষ্টান ধর্মীয় কল্যাণ ট্রাস্টের সচিব নির্মল রোজারিও, সবুজবাগ আন্তর্জাতিক বৌদ্ধ বিহার, ঢাকার  ভিক্ষু সুনেন্দ্রামিত্রা থের,  রামকৃষ্ণ মঠ ঢাকার স্বামী দেবাধ্যনান্দ, ন্যাশনাল কাউন্সিল অভ্ চার্চ ইন বাংলাদেশের সভাপতি বিশপ স্যামুয়েল এস মানকিন, ন্যাশনাল চার্চেস ফেলোশীপ অভ ্ বাংলাদেশ এর বিশপ ড.আরবার্ট  পি মৃধা।
#

আনোয়ার/সাহেলা/এনায়েত/রফিকুল/মাহমুদ/জয়নুল/২০২২/১৮৩০ঘণ্টা

তথ্যবিবরণী                                                                                                                                  নম্বর: ৮৫৫
কোভিড-১৯ সংক্রান্ত সর্বশেষ প্রতিবেদন 

ঢাকা, ১৮ ফাল্গুন (৩ মার্চ) :
স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল বুধবার সকাল ৮টা থেকে আজ বৃহস্পতিবার সকাল ৮টা পর্যন্ত ২৪ ঘণ্টায় দেশে ৬৫৭ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ২ দশমিক ৯১ শতাংশ। এ সময় ২২ হাজার ৫৮৪ জনের নমুনা পরীক্ষা করা হয়েছে। 
গত ২৪ ঘণ্টায় মারা গেছেন ৫ জন। এ পর্যন্ত ২৯ হাজার ৫৮ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৮ লাখ ৩১ হাজার ৫৭৭ জন।

#

জাকির/সাহেলা/রফিকুল/আব্বাস/২০২২/১৭৩৮ ঘণ্টা

তথ্যবিবরণী









       নম্বর : ৮৫৪

বিশ্ব বন্যপ্রাণী দিবসের অনুষ্ঠানে পরিবেশ ও বনমন্ত্রী
জেব্রার মৃত্যুর মতো অনাকাঙ্ক্ষিত ঘটনা যেন আর না হয়

ঢাকা, ১৮ ফাল্গুন (৩ মার্চ) :

পরিবেশ, বন ও জলবায়ু পরিবর্তন মন্ত্রী মো: শাহাব উদ্দিন বলেছেন, বন্যপ্রাণী সংরক্ষণে সরকার সর্বোচ্চ চেষ্টা করে যাচ্ছে। বন্যপ্রাণীর আবাসস্থল সংরক্ষণ ও উন্নয়নের লক্ষ্যে বাংলাদেশ সরকার ৫১ টি এলাকাকে রক্ষিত এলাকা হিসেবে ঘোষণা করেছে। বন্যপ্রাণী সংরক্ষণ কার্যক্রমকে উৎসাহিত করার লক্ষ্যে বাংলাদেশ সরকার ‘বঙ্গবন্ধু এওয়ার্ড ফর ওয়াইল্ডলাইফ কনজারভেশন’ প্রবর্তন করেছে।  বন্যপ্রাণী অপরাধ উদঘাটনে তথ্য (প্রদানকারী) পুরস্কার বিধিমালা, ২০২০ প্রণয়ন করা হয়েছে। বন্যপ্রাণী পাচার রোধে এবং অপরাধ নিয়ন্ত্রণের লক্ষ্যে বন্যপ্রাণী অপরাধ দমন ইউনিট কাজ করছে। বন্যপ্রাণী সংরক্ষণে বনবিভাগের কর্মীদেরকে আরো আন্তরিকভাবে কাজ করার নির্দেশ প্রদান করে মন্ত্রী বলেন, গাজীপুরের বঙ্গবন্ধু সাফারি পার্কে জেব্রার মৃত্যুর মতো অন্য কোনও অনাকাঙ্ক্ষিত ঘটনা যেন আর না ঘটে সেটি নিশ্চিত করতে হবে।


‘বিপন্ন বন্যপ্রাণী রক্ষা করি, প্রতিবেশ পুনরুদ্ধারে এগিয়ে আসি।’ প্রতিপাদ্য ধারণ করে বিশ্ব বন্যপ্রাণী দিবস    -২০২২ উপলক্ষ্যে বন অধিদপ্তরে আয়োজিত আলোচনা সভায় বাসভবন থেকে ভার্চুয়ালি যুক্ত হয়ে প্রধান অতিথির বক্তব্যে পরিবেশমন্ত্রী এসব কথা বলেন।


বনমন্ত্রী বলেন, বন্যপ্রাণী ও এর আবাসস্থল সংরক্ষণের জন্য বর্তমানে ‘বন্যপ্রাণী সংরক্ষণ ও আবাসস্থল উন্নয়ন প্রকল্প’ ও ‘সুফল প্রকল্প’ এর মাধ্যেম বিভিন্ন ধরনের কাজ চলমান আছে। হাতি, বাঘসহ দেশের বন্যপ্রাণীগুলোকে রক্ষার জন্য দৃঢ়প্রতিজ্ঞ হয়ে সমন্বিতভাবে কাজ করতে হবে। বন্যপ্রাণীর সম্ভাব্য করিডোর নিশ্চিত করা, ক্যমেরা ট্র্যাপিং এর মাধ্যমে আবাস সংযোগের বর্তমান অবস্থা নিরূপণের জন্য সম্ভাব্যতা সমীক্ষা প্রকল্পটি সম্প্রতি সমাপ্ত হয়েছে। বন্যপ্রাণী ও জীববৈচিত্র্যের সুষ্ঠ ব্যবস্থাপনা-পরিচালনার জন্য প্রশিক্ষিত ও দক্ষ জনশক্তি সৃষ্টি এবং মানসম্মত গবেষণা কার্যক্রম পরিচালনার লক্ষ্যে ২০১৯ সালে গাজীপুরে শেখ কামাল ওয়াইল্ডলাইফ সেন্টার প্রতিষ্ঠা করা হয়। বাংলাদেশের ১ হাজার ৬১৯ প্রজাতির বন্যপ্রাণীর অবস্থা মূল্যায়নপূর্বক বিপন্নপ্রায় প্রজাতির লাল তালিকা প্রস্তুত করা হয়েছে বলে এসময় তিনি জানান।


পরিবেশমন্ত্রী বলেন, মহাবিপন্ন বাংলা শকুন রক্ষায় ২০১৪ সালে দেশের দুটি অঞ্চলকে শকুনের জন্য নিরাপদ এলাকা  হিসেবে ঘোষণা করা হয়েছে। শকুনের জন্য ক্ষতিকারক ভেটেরিনারী ওষুধ ডাইক্লোফেনাক ও কিটোপ্রফেনের উৎপাদন দেশব্যাপী নিষিদ্ধ করা হয়েছে। পরিযায়ী পাখি সংরক্ষণের জন্য ৬টি এলাকাকে ‘ইস্ট এশিয়ান অস্ট্রালেশিয়ান ফ্লাইওয়ে সাইট’ ঘোষণা করা হয়েছে।  ডলফিন, তিমি, হাঙ্গর এবং অন্যান্য সামুদ্রিক প্রাণী সংরক্ষণের জন্য বঙ্গোপসাগরের ‘সোয়াচ অব নো গ্রাউন্ড’ এলাকার ১ হাজার ৭৩৮ বর্গ কিলোমিটার  এবং সেন্টমার্টিন দ্বীপ সংলগ্ন বঙ্গোপসাগরের ১ হাজার ৭৪৩ বর্গ কিলোমিটার এলাকাকে ‘মেরিন প্রটেকটেড এরিয়া’ হিসেবে ঘোষণা করা হয়েছে।


বনমন্ত্রী বলেন, হাতি সংরক্ষণের জন্য চট্টগ্রামের চুনতি বন্যপ্রাণী অভয়ারণ্যকে মাইক (MIKE) সাইট ঘোষণা করা হয়েছে। হাতিসমৃদ্ধ বনাঞ্চলে হাতির খাদ্য উপযোগী বাগান সৃজন করা হচ্ছে। তিনি বলেন, এসময় বন্যপ্রাণী দ্বারা ক্ষতিগ্রস্তদের মাঝে ৩ লাখ ৪৫ হাজার টাকার চেক হস্তান্তর করা হয়। মন্ত্রী বলেন, এসব কার্যক্রমসমূহ সফলতার সাথে সম্পন্ন করার মাধমে দেশের বন্যপ্রাণীর অবস্থা উন্নত হচ্ছে।


বন অধিদপ্তরের প্রধান বন সংরক্ষক মো: আমীর হোসাইন চেীধুরীর সভাপতিত্বে অনুষ্ঠিত আলোচনা সভায় বিশেষ অতিথি হিসেবে উপস্থিত ছিলেন পরিবেশ, বন ও জলবায়ু পরিবর্তন মন্ত্রণালয় সম্পর্কিত সংসদীয় স্থায়ী কমিটির সভাপতি সাবের হোসেন চৌধুরী ও মন্ত্রণালয়ের সচিব মো: মোস্তফা কামাল। আলোচক হিসেবে উপস্থিত ছিলেন আইইউসিএন বাংলাদেশ এর কান্ট্রি রিপ্রেজেনটেটিভ রাকিবুল আমিন এবং প্রকৃতি ও জীবন ফাউন্ডেশন এর চেয়ারম্যান জনাব মুকিত মজুমদার বাবু।


উল্লেখ্য, বিশ্ব বন্যপ্রাণী দিবস উপলক্ষ্যে আলোচনা সভা ছাড়াও বন্যপ্রাণী প্রদর্শনীর আয়োজন করা হয়। এছাড়াও আলোচনা সভার পরে বিভিন্ন ধরনের বন্য পাখি অবমুক্ত করেন অতিথিবৃন্দ। ঢাকার পাশাপাশি দেশের ২৪টি জেলা ও বিভাগীয় শহরে বিশ্ব বন্যপ্রাণী দিবসের অনুষ্ঠান আয়োজন করা হয়।

#

দীপংকর/ অনসূয়া/পরীক্ষিৎ/মেহেদী/শাম্মী/রবি/মাসুম/২০২২/১৬১০ ঘণ্টা
তথ্যবিবরণী









       নম্বর : ৮৫৩
প্রাক-প্রাথমিকে ক্লাস শুরু আগামী ২০ মার্চ 

ঢাকা, ১৮ ফাল্গুন (৩ মার্চ) : 

করোনার কারণে দুই বছর বন্ধ থাকার পর প্রাক-প্রাথমিকের শিক্ষার্থীদের ক্লাস আগামী ২০ মার্চ থেকে শুরু হচ্ছে।

করোনা সংক্রমণ কমে আসায় গত বছর ১২ সেপ্টেম্বর সকল শিক্ষা প্রতিষ্ঠান সীমিত পরিসরে খুললেও প্রাক-প্রাথমিক খোলা হয়নি। এরপর সংক্রমণ বেড়ে যাওয়ায় পুনরায় ২০২১ সালের জানুয়ারিতে শিক্ষা প্রতিষ্ঠান বন্ধ করে দেয়া হয়।  সংক্রমণ কমে যাওয়ায় ২ মার্চ থেকে‍ূদেশের সকল প্রাথমিক বিদ্যালয়ের শ্রেণিকক্ষে স্বাস্থ্যবিধি মেনে শিক্ষার্থীদের পাঠদান শুরু হয়েছে। আগামী ২০ মার্চ থেকে প্রাক-প্রাথমিকের শিক্ষার্থীদেরও ক্লাসে ফিরিয়ে নেওয়ার সিদ্ধান্ত গ্রহণ করেছে প্রাথমিক ও গণশিক্ষা মন্ত্রণালয়।

প্রাথমিক শিক্ষা অধিদপ্তরের এক বিজ্ঞপ্তিতে এ তথ্য জানানো হয়েছে। 
#

মাহবুবুর/অনসূয়া/পরীক্ষিৎ/মেহেদী/শাম্মী/রবি/মানসুরা/২০২২/১৫৩০ 

তথ্যবিবরণী









               নম্বর : ৮৫২
পাট দিবসে ১১ জন ব্যক্তি ও প্রতিষ্ঠানকে সম্মাননা প্রদান করা হবে





       -বস্ত্র ও পাটমন্ত্রী

ঢাকা, ১৮ ফাল্গুন (৩ মার্চ) :

বস্ত্র ও পাট মন্ত্রী গোলাম দস্তগীর গাজী, বীরপ্রতীক বলেছেন, পাটখাত উন্নয়নে গবেষণা কার্যক্রম, পাটবীজ আমদানিতে নির্ভরশীলতা হ্রাস, পাটবীজ উৎপাদনে স্বয়ংসম্পূর্ণতা অর্জন, প্রচলিত ও বহুমুখী পাটজাত পণ্যের উৎপাদন ও রপ্তানি বৃদ্ধির মাধ্যমে সরকারের উন্নয়ন লক্ষ্যমাত্রা অর্জনে অবদান রাখার জন্য এবছর পাট দিবসে ১১টি ক্যাটাগরিতে ১১ জন ব্যক্তি ও প্রতিষ্ঠানকে পুরস্কার প্রদান করা হবে। এছাড়াও পাট সংশ্লিষ্ট অংশীজনদের ৭টি শুভেচ্ছা স্মারক প্রদান করা হবে। 

আজ বৃহস্পতিবার বস্ত্র ও পাট মন্ত্রণালয়ের সম্মেলন কক্ষে ‘জাতীয় পাট দিবস ২০২২’ উদযাপন উপলক্ষ্যে আয়োজিত সাংবাদিক সম্মেলনে এ তথ্য জানান বস্ত্র ও পাট মন্ত্রী গোলাম দস্তগীর গাজী, বীরপ্রতীক। বস্ত্র ও পাট মন্ত্রণালয়ের সচিব মোঃ আব্দুর রউফসহ মন্ত্রণালয়ের ঊর্ধতন কর্মকর্তাবৃন্দ এসময় উপস্থিত ছিলেন।

মন্ত্রী বলেন, সোনালি আঁশ পাটের সাথে বাংলাদেশের সংস্কৃতি ও ঐতিহ্য গভীরভাবে জড়িয়ে আছে। শুধু তাই নয়, বাঙালির অর্থনৈতিক মুক্তির হাতিয়ার হিসেবে পাটের ভূমিকা একটি স্বীকৃত ইতিহাস। পরিবেশবান্ধব তন্তু হিসেবে পাটের গুরুত্ব বিবেচনায় পাট চাষে কৃষকদের আগ্রহ সৃষ্টি, দেশীয় ও আন্তর্জাতিক বাজারে পাট ও পাটপণ্যের ব্যবহার বৃদ্ধি এবং প্রাকৃতিক তন্তু হিসেবে সোনালি আঁশের উজ্জ্বল সম্ভাবনা তুলে ধরার লক্ষ্যে বস্ত্র ও পাট মন্ত্রণালয় অন্যান্য বছরের ন্যায় এবারো ৬ মার্চ ‘জাতীয় পাট দিবস-২০২২’ উদ্‌যাপন করবে।


গোলাম দস্তগীর বলেন, কালের পরিক্রমায় কৃত্রিম তন্তু (পলিথিন)-এর ব্যবহার বৃদ্ধি পেলেও বর্তমান টেকসই উন্নয়নের যুগে বিশ্বব্যাপী পরিবেশবান্ধব পাট ও পাটপণ্যের ব্যাপক চাহিদা তৈরি হয়েছে। এ প্রেক্ষাপটে পাট পণ্যের প্রসার ও বাজার সম্প্রসারণের লক্ষ্যে পাটচাষি, পাটপণ্যের উৎপাদনকারী, ব্যবসায়ী, বহুমুখী পাটজাত পণ্যের উদ্যোক্তা, পাটজাত পণ্যের ব্যবহারকারীগণসহ সকলকে সম্পৃক্ত করে ব্যাপক উৎসাহ-উদ্দীপনার মধ্যদিয়ে আগামী ৬ মার্চ ‘জাতীয় পাট দিবস’ দেশব্যাপী উদযাপিত হবে। এবারের জাতীয় পাট দিবসের প্রতিপাদ্য নির্ধারণ করা হয়েছে-​​​​ ‘সোনালি আশেঁর সোনার দেশ, পরিবেশবান্ধব বাংলাদেশ’।


সংবাদ সম্মেলন জানানো হয়, আগামী ৬ মার্চ ওসমানী স্মৃতি মিলনায়তনে পাট দিবসের মূল অনুষ্ঠান এবং জেডিপিসি চত্বরে ৬-৮ মার্চ তিন দিনব্যাপী বহুমুখী পাটপণ্য প্রদর্শনী ও মেলা আয়োজনের উদ্যোগ গ্রহণ করা হয়েছে। 

 মন্ত্রী আরো বলেন, সরকার পাটপণ্যের অভ্যন্তরীণ ব্যবহার এর লক্ষ্যে ‘পণ্যে পাটজাত মোড়কের বাধ্যতামূলক ব্যবহার আইন, ২০১০’ বাস্তবায়ন করে যাচ্ছে। এই আইনের আওতায় ১৯ টি পণ্য মোড়কীকরণে পাটজাত মোড়কের ব্যবহার বাধ্যতামূলক করা হয়েছে। পাট চাষ নিশ্চিতকরণে বীজ সরবরাহ সঠিক রাখার পাশাপাশি কৃষককে অন্যান্য উপকরণ সহায়তার কারণে সাম্প্রতিক বছরগুলোতে পাটের উৎপাদন বহুগুণে বৃদ্ধি পেয়েছে। 
#
হালদার/অনসূয়া/পরীক্ষিৎ/মেহেদী/রবি/মাসুম/২০২২/১৪২২ ঘণ্টা
তথ্যবিবরণী









              নম্বর : ৮৫১
বেসরকারি শিক্ষা প্রতিষ্ঠানসমূহের ফেব্রুয়ারি মাসের বেতন-ভাতার সরকারি অংশ হস্তান্তর
ঢাকা, ১৮ ফাল্গুন (৩ মার্চ) :

মাধ্যমিক ও উচ্চ শিক্ষা অধিদপ্তরাধীন বেসরকারি শিক্ষা প্রতিষ্ঠানসমূহের (স্কুল ও কলেজ) শিক্ষক-কর্মচারীগণের ফেব্রুয়ারি -২০২২ মাসের বেতন-ভাতার সরকারি অংশের ৮টি চেক অনুদান বণ্টনকারী অগ্রণী ও রূপালী ব্যাংক লিমিটেড, প্রধান কার্যালয়ে এবং জনতা ও সোনালী ব্যাংক লিমিটেড, স্থানীয় কার্যালয়ে হস্থান্তর করা হয়েছে। 


আগামী ৯ মার্চ পর্যন্ত সংশ্লিষ্ট শাখা ব্যাংক হতে ফেব্রুয়ারি মাসের বেতন-ভাতার সরকারি অংশ উত্তোলন   করা যাবে।

#
বিপুল/অনসূয়া/পরীক্ষিৎ/মেহেদী/শাম্মী/রবি/মাসুম/২০২২/১৪৩৩ ঘণ্টা
তথ্যবিবরণী









           নম্বর : ৮৫০ 

কৃষি ও কৃষকের উন্নয়নে বর্তমান সরকার নানামুখী পদক্ষেপ গ্রহণ করেছে
                                                                   - গণপূর্ত প্রতিমন্ত্রী
ময়মনসিংহ, ১৮ ফাল্গুন (৩ মার্চ ):

গৃহায়ন ও গণপূর্ত প্রতিমন্ত্রী শরীফ আহমেদ বলেছেন, বর্তমান সরকার কৃষকবান্ধব সরকার। কৃষি এবং কৃষকের উন্নয়নে বর্তমান সরকার সম্ভব সকল পদক্ষেপ গ্রহণ করেছে। কৃষির উন্নয়নে উন্নত গবেষণায় পৃষ্ঠপোষকতা প্রদান, কৃষি উৎপাদন বৃদ্ধির লক্ষ্যে প্রয়োজনীয় ভর্তুকি ও প্রণোদনা প্রদান এবং কৃষিপণ্যের ন্যায্যমূল্য নিশ্চিত করতে সরকার নানামুখী পদক্ষেপ গ্রহণ করেছে।

বুধবার বাংলাদেশ কৃষি বিশ্ববিদ্যালয়ের জয়নাল আবেদীন মিলনায়তনে বিশ্ববিদ্যালয়ের অফিসার পরিষদের নবনির্বাচিত কার্যনির্বাহী কমিটির অভিষেক অনুষ্ঠানে প্রধান অতিথির বক্তব্যে তিনি একথা বলেন।

প্রতিমন্ত্রী বলেন, প্রধানমন্ত্রী শেখ হাসিনার নেতৃত্বে বর্তমান সরকার কৃষকের জীবনমান উন্নয়ন, কৃষিপণ্যের ন্যায্যমূল্য নিশ্চিতকরণ, বিভিন্ন ফসলের উন্নতজাত উদ্ভাবনের লক্ষ্যে গবেষণায় পৃষ্ঠপোষকতা প্রদানসহ  কৃষি উন্নয়নে নানামুখী পদক্ষেপ গ্রহণ করেছে। সরকারের এসব পদক্ষেপ গ্রহণের ফলে কৃষকের সার, কীটনাশক, বীজ এবং কৃষি উপকরণ  ন্যায্যমূল্যে পাওয়ার ফলে গত এক দশকে কৃষি উৎপাদন বহুগুণ বৃদ্ধি পেয়েছে। কৃষির উন্নয়ন ও অগ্রগতির এ ধারাবাহিকতা বজায় থাকলে ২০৪১ সালের মধ্যেই উন্নত সমৃদ্ধ বাংলাদেশ বিনির্মাণ সম্ভব বলে তিনি মন্তব্য করেন।

অনুষ্ঠানে প্রধান পৃষ্ঠপোষক হিসেবে বাকৃবির ভাইস-চ্যান্সেলর প্রফেসর ডঃ লুৎফুল হাসান, অফিসার পরিষদের সভাপতি খায়রুল আলম, সিন্ডিকেট সদস্য ড. ইয়াহিয়া মাহমুদ, ছাত্রবিষয়ক উপদেষ্টা প্রফেসর ডঃ এ কে এম জাহিদ হোসেন কোষাধ্যক্ষ রাকিব উদ্দিনসহ বিশ্ববিদ্যালয়ের শিক্ষক কর্মকর্তা-কর্মচারীসহ সংশ্লিষ্ট ব্যক্তিবর্গ উপস্থিত ছিলেন। ময়মনসিংহ সিটি কর্পোরেশনের মেয়র ও সিন্ডিকেট সদস্য একরামুল হক টিটু বিশেষ অতিথি হিসেবে অনুষ্ঠানে ভার্চুয়ালি বক্তব্য প্রদান করেন।

#
রেজাউল/অনসূয়া/পরীক্ষিৎ/মেহেদী/শাম্মী/রবি/মানসুরা/২০২২/১৪১৪ 

তথ্যবিবরণী                                                                                                                 নম্বর : ৮৪৯

টেলিভিশনে স্ক্রল আকারে প্রচারের জন্য 

সকল ইলেকট্রনিক মিডিয়া

ঢাকা, ১৮ ফাল্গুন (৩ মার্চ) :  
সরকারি-বেসরকারি টিভি চ্যানেলসহ সকল ইলেকট্রনিক মিডিয়ায় নিম্নোক্ত বার্তাটি স্ক্রল আকারে প্রচারের জন্য অনুরোধ করা হলো :


মূলবার্তা :


৮ মার্চ ২০২২ আন্তর্জাতিক নারী দিবসের প্রতিপাদ্য বাংলা: “টেকসই আগামীর জন্য



            জেন্ডার সমতাই আজ অগ্রগণ্য।” 
ইংরেজিতে প্রতিপাদ্য:
      “Gender equality today



     for a sustainable tomorrow.”
#

আলমগীর/অনসূয়া/পরীক্ষিৎ/মেহেদী/শাম্মী/রবি/মাসুম/২০২২/১২৩৩ ঘণ্টা 

তথ্যবিবরণী                                                                                                                                 নম্বর : ৮৪৮ 

 শান্তিরক্ষা কার্যক্রমে বাংলাদেশের আরো বেশি সহায়তা চাইলো জাতিসংঘ  

নিউইয়র্ক, ৩ মার্চ :   

জাতিসংঘে শান্তিরক্ষা কার্যক্রমের ভবিষ্যৎ চাহিদাপূরণে বাংলাদেশ আরো অধিক সংখ্যক শান্তিরক্ষী সরবরাহ অব্যাহত রাখবে মর্মে প্রত্যাশার কথা জানান জাতিসংঘ মহাসচিব আন্তোনিও গুতেরেস। ১ মার্চ জাতিসংঘ সদর দফতরে জাতিসংঘ সহাসচিবের সঙ্গে বাংলাদেশের পররাষ্ট্রমন্ত্রী ড. এ কে আব্দুল মোমেন এর সাক্ষাৎকালে এ প্রত্যাশা ব্যক্ত করেন তিনি। এসময় মহাসচিব শান্তিরক্ষা মিশনে নিয়োজিত বাংলাদেশি শান্তিরক্ষীদের অবদানের ভূয়সী প্রশংসা করেন। 

তাঁরা রোহিঙ্গা সংকট এবং এর সম্ভাব্য উত্তরণের উপায় নিয়ে আলোচনা করেন। বাংলাদেশের পররাষ্ট্রমন্ত্রী জোরপূর্বক বাস্তুচ্যুত মিয়ানমারের এ সকল নাগরিকদের বর্তমান পরিস্থিতি সম্পর্কে মহাসচিবকে অবহিত করেন। সকল রোহিঙ্গাদের মিয়ানমারে প্রত্যাবাসনে জাতিসংঘের সহায়তা কামনা করেন। গুতেরেজ ১১ লাখ রোহিঙ্গাকে আশ্রয় দিয়ে বাংলাদেশের জনগণ ও সরকার যে উদারতার পরিচয় দিয়েছে তার ভূয়সী প্রশংসা করেন এবং জোরপূর্বক বাস্তুচ্যুত রোহিঙ্গাদের নিজ ভূমি মিয়ানমারে ফেরত পাঠাতে জাতিসংঘের পূর্ণসমর্থনের কথা আবারও উল্লেখ করেন। 

প্রধানমন্ত্রী শেখ হাসিনার দূরদর্শী নেতৃত্বে বাংলাদেশের অসামান্য আর্থসামাজিক উন্নয়নের প্রশংসা করেন গুতেরেজ। তিনি আশা প্রকাশ করেন, সামনের বছরগুলোতে বিশেষ করে এসডিজি অর্জনের ক্ষেত্রে আরো সাফল্য অর্জন করবে বাংলাদেশ। 
জাতিসংঘ শান্তিরক্ষা কার্যক্রমের উচ্চ পর্যায়ের পদে এবং বিশ্বব্যাপী জাতিসংঘের বিভিন্ন রাজনৈতিক মিশনে মহাসচিবের বিশেষ প্রতিনিধি (এসআরএসজি) পদে আরো বেশি বাংলাদেশি নাগরিক নিয়োগের জন্য মহাসচিবকে অনুরোধ করেন পররাষ্ট্রমন্ত্রী ড. মোমেন।

এর আগে পররাষ্ট্রমন্ত্রী বর্তমানে নিউইয়র্ক সফররত মিয়ানমার বিষয়ক জাতিসংঘ মহাসচিবের নবনিযুক্ত বিশেষ দূত ড. নোলিন হাইজারের সঙ্গে বৈঠক করেন। 
পররাষ্ট্রমন্ত্রী রোহিঙ্গা সংকটের টেকসই সমাধানের লক্ষ্যে আঞ্চলিক দেশগুলোসহ সকল অংশীজনদের সাথে নিবিড় যোগাযোগ রক্ষা করার জন্য বিশেষ দূত ড. নোলিনকে অনুরোধ জানান। বিশেষ করে পররাষ্ট্রমন্ত্রী বলেন, রাখাইন রাজ্যে এমন একটি অনুকূল পরিবেশ তৈরি করতে হবে যাতে রোহিঙ্গারা নিরাপত্তার সাথে এবং মর্যাদাপূর্ণভাবে তাদের নিজভূমিতে ফিরে যেতে পারে। রোহিঙ্গা ক্যাম্পে কোভিড-এর বিস্তাররোধ এবং রোহিঙ্গা শিশুদের মিয়ানমারের কারিকুলামভিত্তিক শিক্ষা প্রদান বিষয়ে বাংলাদেশ সরকার গৃহীত পদক্ষেপসমূহের কথা বিশেষদূতকে অবহিত করেন পররাষ্ট্রমন্ত্রী। তিনি হেইজারকে যতটা দ্রুত সম্ভব কক্সবাজার ক্যাম্প ও ভাসানচর পরিদর্শনের আমন্ত্রণ জানান। 

বিশেষ দূত ড. নোলিন মিয়ানমার থেকে জোরপূর্বক বাস্তচ্যুত রোহিঙ্গাদের আশ্রয় দেওয়ার জন্য প্রধানমন্ত্রী শেখ হাসিনার প্রতি গভীর কৃতজ্ঞতা প্রকাশ করেন এবং তাঁর সহানুভূতি ও নেতৃত্বের প্রশংসা করেন। বিশেষ দূত বলেন, রোহিঙ্গা ইস্যুটি তাঁর সর্বোচ্চ এজেন্ডা এবং যত দ্রুত সম্ভব এই সংকটের একটি টেকসই সমাধান খুঁজে বের করার জন্য তিনি আঞ্চলিক দেশসমূহ, আন্তর্জাতিক সংস্থা, রোহিঙ্গা নেতা এবং মিয়ানমারের কর্তৃপক্ষসহ সকল অংশীজনদের সাথে নিবিড়ভাবে জড়িত থাকবেন। 
#

অনসূয়া/পরীক্ষিৎ/মেহেদী/জাহাঙ্গীর/রবি/আসমা/২০২২/১৩২০ ঘণ্টা 

তথ্যবিবরণী










নম্বর : ৮৪৭

সন্তানদের প্রমিত উচ্চারণ শেখাতে অভিভাবকদের সচেতন হতে হবে

- জনপ্রশাসন প্রতিমন্ত্রী

ঢাকা, ১৮ ফাল্গুন (৩ মার্চ ):

জনপ্রশাসন প্রতিমন্ত্রী ফরহাদ হোসেন বলেছেন, অভিভাবকরা শুদ্ধ উচ্চারণে কথা না বললে, সন্তানরাও শুদ্ধভাবে কথা বলতে উৎসাহিত হয় না। তাই সন্তানদের শুদ্ধ উচ্চারণে কথা বলা শেখাতে অভিভাবকদের আরো সচেতন হতে হবে। 

গতকাল মহান শহিদ দিবস ও আন্তর্জাতিক মাতৃভাষা দিবস উপলক্ষ্যে ২৪ তম বিসিএস প্রশাসন অ্যাসোসিয়েশন আয়োজিত ‘জনপ্রশাসনে বাংলা ভাষা ব্যবহার: প্রত্যাশা, বাস্তবতা ও করণীয়’ শীর্ষক সেমিনারে প্রধান অতিথির বক্তৃতায় তিনি এ কথা বলেন। 

প্রতিমন্ত্রী বলেন, আমরা যদি সন্তানদের সামনে শুদ্ধভাবে কথা না বলি, তাহলে তারাও শুদ্ধভাবে কথা বলতে বিব্রতবোধ করে। এজন্য সন্তানদের সঠিকভাবে কথা বলা শেখাতে অভিভাবকদের সচেতনভাবে ভাষার ব্যবহার করতে হবে। সন্তানদের মাঝে যেন মাতৃভাষার প্রতি ভালোবাসা ও শ্রদ্ধা জন্মায়, সেজন্য শিক্ষক ও অভিভাবকদের অগ্রণী ভূমিকা পালন করতে হবে। 

প্রতিমন্ত্রী আরো বলেন, জনপ্রশাসনে অনেক সময় পুরনো শব্দ ও ভাষারীতির ব্যবহার করা হয়, ফলে ব্যবহারকারীদের তা বুঝতে অসুবিধা হয়। এজন্য আধুনিক ও সহজ শব্দ চয়নের প্রতি গুরুত্ব দিতে হবে। সরকারি যোগাযোগে প্রাঞ্জল ও বোধগম্য ভাষার ব্যবহার করতে হবে, যাতে জনগণ সহজেই তা বুঝতে পারে। 

২৪ তম বিসিএস প্রশাসন এসোসিয়েশনের সভাপতি মোঃ: নাসির উদ্দিনের সভাপতিত্বে অনুষ্ঠানে জনপ্রশাসন মন্ত্রণালয়ের সিনিয়র সচিব কে এম আলী আজম বক্তব্য রাখেন। বাংলা একাডেমি পুরস্কারপ্রাপ্ত অধ্যাপক স্বরোচিষ সরকার অনুষ্ঠানে মুখ্য আলোচক হিসেবে অংশগ্রহণ করেন। 

#
শিবলী/অনসূয়া/পরীক্ষিৎ/মেহেদী/শাম্মী/রবি/মাসুম/২০২২/১২০০ 

 

তথ্যবিবরণী                                                                                                                                 নম্বর : ৮৪৬ 

কলকাতা বইমেলায় ‘কবি শঙ্খ ঘোষ মঞ্চ’ উদ্বোধন করলেন ড. কামাল আবদুল নাসের চৌধুরী

কলকাতা, ৩ মার্চ :  

গতকাল সন্ধ্যায় ৪৫তম কলকাতা বইমেলায় বাংলাদেশের পরম বন্ধু ভারতের প্রখ্যাত কবি শঙ্খ ঘোষের নামে মঞ্চের উদ্বোধন করেন বাংলাদেশের প্রখ্যাত কবি ও জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদযাপন জাতীয় বাস্তবায়ন কমিটির প্রধান সমন্বয়ক ড. কামাল আবদুল নাসের চৌধুরী। 

কলকাতা বইমেলায় লিটল ম্যাগাজিন প্যাভেলিয়নের পাশে ‘কবি শঙ্খ ঘোষ মঞ্চ’-এর উদ্বোধন অনুষ্ঠানে উপস্থিত ছিলেন  মুম্বাইয়ের নাট্যব্যক্তিত্ব শিবাজী সেনগুপ্ত, গিল্ডের সম্পাদক ও লেখক ত্রিদিব চট্টোপাধ্যায়, গুরুচণ্ডালীর কর্ণধার ও লেখক সৈকত বন্দ্যোপাধ্যায়, কবি শঙ্খ ঘোষের কন্যা ও লেখিকা সেমন্তী ঘোষ, কবি অধ্যাপক অভীক মজুমদার, কবি প্রসূন ভৌমিক, প্রকাশক ও লেখিকা রূপা মজুমদার, রাজ্যের মন্ত্রী ও লেখক ড. হুমায়ুন কবীর, গিল্ডের সভাপতি প্রকাশক সুধাংশু শেখর দে, ঔপন্যাসিক সাংবাদিক প্রচেত গুপ্ত,  বাংলাদেশের বিশিষ্ট কবি তারিক সুজাত, প্রকাশক অপু দে প্রমুখ। অনুষ্ঠানে সংগীত পরিবেশন করেন  সহজ মানুষ তীর্থ, ড. আকিকুল ইসলাম, জয়শঙ্কর, প্রাণেশ সোম।

জাতির পিতা বঙ্গবন্ধু শেখ মুজিবুর রহমানের জন্মশতবর্ষ এবং বাংলাদেশের স্বাধীনতার সুবর্ণজয়ন্তী উপলক্ষ্যে এবারের বইমেলায় বাংলাদেশকে নিয়ে নানান অনুষ্ঠানের আয়োজন করা হয়েছে। ২৮ ফেব্রুয়ারি থেকে ১৩ মার্চ পর্যন্ত চলা এ বছরের কলকাতা আন্তর্জাতিক বইমেলা বঙ্গবন্ধুর নামে উৎসর্গ করা হয়েছে। থিম কান্ট্রি করা হয়েছে বাংলাদেশকে। সুদৃশ্য বাংলাদেশ প্যাভেলিয়নে প্রতিদিন ভিড় করছেন পশ্চিমবঙ্গের বিপুলসংখ্যক পাঠক।

Bangladesh Foreign Minister meets US lawmakers

Washington DC, 3 March :
Bangladesh Foreign Minister Dr. A. K. Abdul Momen paid a visit to New York from February 23 to March 2 to attend official meetings at the United Nations.

During this visit, he held meetings with Congresswoman Grace Meng (D-NY) on 28 February and with Congressman James P. McGovern (D-MA), the Co-Chair of the Tom Lantos Human Rights Commission, on 1 March. Due to COVID-19 related protocols, both the meetings took place on virtual platform.

In his meetings with the US lawmakers, Foreign Minister Momen briefed them on the impressive socio-economic development that has taken place in Bangladesh under the dynamic and visionary leadership of Prime Minister Sheikh Hasina.

The lawmakers highly appreciated Bangladesh's tremendous development under the leadership of the Prime Minister.

Dr. Momen thankfully acknowledged the strong US humanitarian and political support to Bangladesh in dealing with the Rohingya crisis and sending COVID vaccines.

He requested the US lawmakers to persuade Myanmar in all possible ways to create a safe and secure environment in Rakhine State and take back all the forcibly displaced Rohingya people temporarily staying in Bangladesh to their homeland in Myanmar.

The US lawmakers commended Bangladesh’s generosity in hosting this huge number of Rohingyas and said that they would continue their efforts in this regard.

Foreign Minister Momen underscored the importance of further expanding the trade and investment relations between Bangladesh and the United States and deepening the excellent partnership in the coming days.

Expressing concern about the recent US sanctions on RAB and its seven current and former senior officials, Dr. Momen informed the US lawmakers that Bangladesh had always shown its readiness to deal with specific allegations against RAB members.

He mentioned that RAB has emerged as the most efficient law enforcement agency in Bangladesh over the years and has been at the forefront of combating terrorism, violent extremism, drug and human trafficking, and other transnational crimes.

Dr. Momen also mentioned about Bangladesh government’s willingness to work closely with the US to find ways and means to waive sanctions on the RAB and its officials on a priority basis, and sought support of the US Congress to that end.

He invited both the lawmakers to visit Bangladesh, along with congressional delegations, in celebration of the 50th anniversary of the establishment of diplomatic ties between Bangladesh and the United States.

